ტრამპის იდუმალებით მოცული „გაუქმებისა და ჩანაცვლების“ გეგმა 
მთელი საარჩევნო კამპანიის მანძილზე, პრეზიდენტად ახლადარჩეული ტრამპი, პირობას დებდა, რომ ერთ-ერთი პირველი რამ, რასაც ის გააკეთებდა პრეზიდენტის პოსტზე ყოფნის დროს იყო „ობამაქეარის“ სახელით უფრო ცნობილი, ხელმისაწვდომი სამედიცინო მომსახურების საკანონმდებლო აქტის (ACA) გაუქმება. თუმცა, მან ასევე არაერთხელ დადო პირობა იმისა, რომ ჩაანაცვლებდა ACA-ს ისეთი გეგმით, რომელიც უფრო ნაკლებად ძვირადღირებულია, უზრუნველყოფს უკეთეს შეღავათებსა  და გვთავაზობს უფრო მეტი ადამიანის სადაზღვევო მოცვას. თავის ინტერვიუებში მას ნათქვამი აქვს, რომ იმედოვნებს  ACA-ს გაუქმებასა და იმავდროულად მის ჩანაცვლებას ახალი გეგმით, შესაძლოა იმავე დღესვეც კი.  ბევრი ექსპერტი აცხადებს, რომ ACA -ს გაუქმება და მისი მაშინვე ჩანაცვლება  შეუძლებელია, ხოლო ძველი სისტემის გაუქმებამ გარკვეული კონკრეტული გეგმის არსებობის გარეშე შეიძლება რისკის ქვეშ დააყენოს მილიონობით ამერიკელის ჯანმრთელობა.
გაუქმებისა და ჩანაცვლების გეგმასთან დაკავშირებული პრობლემები 
რესპუბლიკელებმა უკვე დაიწყეს ACA-ს გაუქმების პროცესი სენატის საბიუჯეტო რეზოლუციის გზით. ობამაქეარის გაუქმება საკმაოდ ხანგრძლივი პროცესი იქნება, რომლის განხორციელება მხოლოდ რამდენიმე დღეში კი არა, რამდენიმე თვეშიც კი რთული იქნება. მოცემული პროცესი დაიწყო იმ ეტაპით, რომელიც შეთანხმების სახელითაა ცნობილი და რომელსაც მიჰყავს წარმომადგენელთა პალატა და სენატი ორი კომიტეტის დანიშვნისაკენ მოცემული კანონპროექტის გაუქმების მიზნით მოსამზადებელი სამუშაოების საწარმოებლად. აპელაციის მოსამზადებელი დოკუმენტის შემუშავების პროცესში, კონგრესს არ უნდა დაავიწყდეს არც ის 20 მილიონი ადამიანი, რომელიც დაზღვეულია  ACA-ს პროგრამით, და არც ის ზემოქმედება ქვეყნის ეკონომიკაზე, რომელსაც გამოიწვევს კანონმდებლობის ამ მასიური ნაწილის გაუქმება. მხედველობაშია მისაღები, ასევე, არსებული უთანხმოებები თვით რესპუბლიკელებს შორისაც კი ჩანაცვლების ვადების შესახებ  და იმასთან დაკავშირებით, თუ რამდენად შორს მიმავალ შედეგებს გამოიწვევს ეს ჩანაცვლება. კონგრესის ზოგიერთ წევრს ნათქვამი აქვს, რომ  ხმის მიცემის დროს, ისინი ნებისმიერი სახის გაუქმების წინააღმდეგ გამოვლენ, თუკი  მზად არ იქნება მოცემული საკაკნონმდებლო აქტის მყისიერი ჩანაცვლების გეგმა, რამაც შესაძლოა  წაართვას  რესპუბლიკელებს კანონის  გაუქმებისათვის საჭირო ხმების რაოდენობა.
რა რისკებთან გვაქვს საქმე
რესპუბლიკელებმა საკუთარი არჩევნები „ობამაქეარის“ გაუქმებასა და მის ჩანაცვლებაზე დაამყარეს. დღესდღეობით, როდესაც მათ წინაშე დადგა პრაქტიკული ამოცანა პრეზიდენტ ობამას მიერ ხელმოწერილი ჯანდაცვითი ინიციატივის გაუქმების  სახით, ბევრი ხვდება, რომ ეს ისეთი ადვილი არ იქნება, როგორც მათ წარმოედგინათ. ისინი ხედავენ, რომ გაუქმება-ჩანაცვლებას გარკვეული ფაქტიური შედეგები მოჰყვება, რომელიც აისახება არა მხოლოდ ეკონომიკაზე, არამედ ცალკეული პიროვნების ცხოვრებაზე მთელი ქვეყნის მასშტაბით; და რომ ზოგიერთი დებულების გაუქმებამ შესაძლოა შეასუსტოს მომხმარებლთა უფლებების დაცვის სისტემა. „ობამაქეარის“ ოპონენტები აღიარებენ, რომ ACA-მდე არსებული ჯანდაცვის სისტემა სათანდოდ არ მუშაობდა, და მათ არ სურთ მსგავსი ტიპის სისტემისკენ დაბრუნება. სამწუხაროდ, ისინიც კი, ვისაც არსებული სისტემის შეცვლის სურვილი აქვთ, არ არიან დარწმუნებულები  იმაში, თუ რომელი სისტემა იმუშავებს.
მადატების ცეცხლქვეშ
ACA -ს მიხედვით, ერთ-ერთ პუნქტს, რომლის აღმოფხვრასაც რესპუბლიკელები ასე გადაჭრით ისწრაფვიან,  წარმოადგენს უფლებამოსილება (მანდატი), რომელიც ყველა ამერიკელს ჯანმრთელობის დაზღვევას ავალდებულებს, წინააღმდეგ შემთხვევაში  შეერთებული შტატების შიდა შემოსავლების სამსახური (IRS) ჯარიმის გადახდას აკისრებს მოქალაქეებს. უამრავი ამერიკელი უბრალოდ უგულვებელყოფს აღნიშნულ მანდატს და იხდის ჯარიმას, რადგანაც IRS -ის  გადასახადის საფასური გაცილებით ნაკლებად დამამძიმებელია, ვიდრე ჯანდაცვის სადაზღვევო პოლისის შეძენა. ამას გარდა, ACA-ს მოთხოვნების შესაბამისად, პროგრამა უზრუნველყოფს  წინასწარ არსებული სამედიცინო მდგომარეობების მქონე მომხმარებლების სადაზღვევო დაფარვას (მოცვას). რესპუბლიკელები, მათ შორის თვით ახლადარჩეული ტრამპიც, მუდმივად აცხადებდნენ, რომ მათ სურთ ACA-ს ამ ნაწილის შენარჩუნება, მაგრამ აღნიშნულის შენარჩუნება ნიშნავს ასევე, რომ მათ მოუწევთ მოცემული კანონის სხვა დებულებების შენარჩუნებაც. როგორც დემოკრატები ამბობენ, უკვე არსებული სამედიცინო მდგომარეობების მქონე ადამიანებისათვის სამედიცინო მკურნალობის ხარჯების დაფარვის ერთადერთი გზაა მოთხოვონ ჯანდაცვის სადაზღვევო პოლისის შეძენა ყველა ამერიკელს, ჯანმრთელი მოქალაქეების ჩათვლით. რესპუბლიკელების გეგმა გარკვეულ ზომების მიღებას  გულისხმობს წინასწარ არსებული სამედიცინო მდგომარეობების შემთხვევაში და მოითხოვს ამგვარი მდგომარეობის მქონე ადამიანისათვის ხარჯების მუდმივ   უზრუნველყოფას, რაც ნიშნავს იმას, რომ  სადაზღვევო უზრუნველყოფის წყვეტა შესაძლოა გახდეს მათთვის უარის თქმის მიზეზი  მკურნალობის ხარჯების დაფარვაზე. ინდივიდუალური მანდატის გაუქმებისას არ არსებობს მარტივი გამოსავალი მაღალი რისკის ქვეშ მყოფი პაციენტებისათვის ხარჯების დაფარვასთან დაკავშირებით.
მზღვეველის (დამზღვევი ორგანოს) დაკარგვა
უკვე ამბობენ, რომ ჩანაცვლების პროცესი არ იქნება მყისიერი. ნაცვლად ამისა, კონგრესში ბევრი გამოთქვამს აზრს, რომ ACA -ს ჩანაცვლებამდე შესაძლოა გავიდეს სამ წელზე მეტი, რაც, თავისთავად, ბადებს გაურკვევლობას ბაზარზე. სადაზღვევო კომპანიებს კი არ უყვართ გაურკვევლობა, ასე რომ ბევრს სჯერა, რომ დამზღვევი პირები (იურიდიული თუ ფიზიკური) თავს შეიკავებენ მოცემულ ბაზარზე მონაწილეობის მიღებისაგან, რაც მომხმარებელს ნაკლები არჩევანის შესაძლებლობას უტოვებს და იწვევს სადაზღვევო გადასახადების მნიშვნელოვან ზრდას. სამედიცინო დაზღვევის კომპანიები Aetna (ეტნა) და UnitedHealth უკვე გამოვიდნენ 2017 წლის საფონდო ბირჟიდან ახალგაზრდა, ჯანმრთელი მომხმარებლების შედარებით დაბალი რეგისტრაციისა და  პროგრამაში მონაწილეობის გამო. თუკი ACA-ს ჩანაცვლების გეგმა გაჭიანურდა, შესაძლებელია კიდევ უფრო მეტი დამზღვევი მიყვეს მათ პოტეციური დანაკარგების ანაზღაურების მცდელობის  ძიების მიზეზით.
დაკარგული სადაზღვევო დაფარვა
ახლად არჩეულმა პრეზიდენტმა ტრამპმა  არაერთხელ აღნიშნა თავის გამოსვლებში, რომ არავინ დაკარგავს სადაზღვევო კომპენსაციას Obamacare-ის გაუქმებისა და ჩანაცვლების პროცესში. მიუხედავად ამისა, ექსპერტთა უმრავლესობა მიიჩნევს, რომ მილიონობით ადამიანი დაკარგავს სადაზღვევო მოცვას იმ შემთხვევაში, თუკი კანონი გაუქმდება. დღევანდელი მდგომარეობით, დაახლოვებით 28 მილიონი ამერიკელია დაზღვევის გარეშე, 41 მილიონთან შედარებით 2013 წელს. კონგრესის საბიუჯეტო სამმართველოს განცხადებით, სულ 19 მილიონი ადამიანი დაკარგავს სადაზღვევო დაფარვას ან ვერ  მიიღებს   ახალ სადაზღვევო კომპენსაციას Obamacare -ის გაუქმების პირველი წლის მანძილზე. რამდენიმე წლის განმავლობაში მოცემული რიცხვი შეიძლება გაიზარდოს 24 მილიონამდე, სადაზღვევო პოლისების წყვეტისა და ახალგაზრდა მოქალაქეების მშობლების პოლისებიდან „გადაყვანის“ გამო.
რესპუბლიკელების ჩანაცვლების გეგმა 
იანვრის შუა რიცხვების მდგომარეობით, რესპუბლიკელებს არ ჰქონდათ წინასწარ განსაზღვრული გეგმა  Obamacare-ის ჩანაცვლებასთან დაკავშირებით, თუმცა მათ მაშინვე დაიწყეს გარკვეული ზომების მიღება მის გასაუქმებლად. თვით რესპუბლიკელებიც კი შეშფოთებულნი არიან გეგმის გაუქმებით ჩანაცვლების კონკრეტული პროგრამის არარსებობის პირობებში. ბევრი კანონმდებელი მიიჩნევს, რომ  ტრამპის სურვილი გააუქმოს და ჩაანაცვლოს არსებული კანონი ზედმეტად ამბიციურია, ისინი მიუთითებენ იმ ფაქტზე, რომ დემოკრატებს, რომლებიც იმ დროისათვის სენატს აკონტროლებდნენ,  ერთ წელიწადზე მეტი დრო დასჭირდათ თავდაპირველი კანონპროექტის დასამტკიცებლად.
კონგრესის წარმომადგენელი ტომ პრაისი, რომელიც  შერჩეული და წარდგენილი იქნა  ჯანმრთელობის დაცვის და სოციალური მომსახურების დეპარტამენტის მდივნის პოსტზე, კონგრესმა არ დაამტკიცა. ტრამპმა განაცხადა, რომ პრაისი გადამწყვეტ როლს შეასრულებს ჩანაცვლების გეგმის ჩამოყალიბებაში. სამწუხაროდ, სენატის ფინანსთა კომიტეტი კვლავაც ჯერ კიდევ კანდიდატთა დამტკიცების მოსმენის სხდომების ორგანიზების პროცესშია, ხოლო დემოკრატები კი დაგვპირდნენ მისი პროფესიული და ბიოგრაფიული მონაცემების „ღია და ულმობელი ბლიცკრიგის“ განხორციელებას  მისი დამტკიცებისას, ანუ იმ ტაქტიკის გამოყენებას, რამაც შესაძლოა  გადაავადოს მისი დამტკიცების პროცედურა. პოლიტიკური მიმომხილველები ეჭვობენ, რომ  ACA-ს ჩანაცვლების გეგმა იქნება წარმომადგენელთა პალატის სპიკერის - პოლ რაიანის “უკეთესი გზის” შემოთავაზებისა და ახლად არჩეული პრეზიდენტის - ტრამპის მიერ წინასაარჩევნო კამპანიის დროს წარმოთქმული და განხილული შვიდ-პუნქტიანი გეგმის ერთგვარი ჰიბრიდი.
წარმომადგენელა პალატის სპიკერის რაიანის განცხადებით, შედგება ყოვლისმომცველი საუბარი, რომელზედაც განიხილება Obamacare-ის გაუქმებისა და ჩანაცვლების გეგმა რესპუბლიკელების  გასვლითი შეხვედრის დროს, რომელიც დაგეგმილია ინაუგურაციიდან ერთი კვირის შემდეგ. მან აღნიშნა, რომ ბიუჯეტის შეთანხმების პროცესი წარმოადგენს ACA-ს ძირითადი ნაწილების „გამოშიგნის“ მხოლოდ პირველ ნაბიჯს, რომელიც განსაზღვრავს, რომელი ნაწილების შენარჩუნება მოხდება, წინასწარი სამედიცინო მდგომერეობების საკითხის ჩათვლით. სენატის ფინანსთა კომიტეტის თავმჯდომარემ ორინ ჰეჩმა განაცხადა, რომ კონგრესმა შეიძლება გააუქმოს კანონის ფორმულირება, რაც  ჯანდაცვის სადაზღვევო დაფარვასთან დაკავშირებული გადაწყვეტილებების უზრუნველყოფის საშუალებას მისცემდა სახელმწიფოს,  ჩანაცვლების პროცესის განხორციელებამდე პერიოდში. მიმდინარე აურზაურს კიდევ უფრო მეტ შეშფოთებას მატებს ის ფაქტი, რომ ჩანაცვლება მოითხოვს სენატის 60 ხმას, რომელიც რსპუბლიკელებს არა აქვთ. აქედან გამომდინარე, კანონპროექტის ნაწილი, მაგალითად, ის  განყოფილება, რომელიც შეეხება ბავშვთა ჯანმრთელობის დაზღვევის პროგრამას, შესაძლებელია ხელუხლებელი დარჩეს იმ  მიზნით, რომ დაარწმუნოს დემოკრატები ხმა მისცენ  ჯანმრთელობის დაცვის ახალ გეგმას.

განახლებები: BBC (http://www.bbc.com)
ტრამპის ჯანდაცვის გეგმა 'წაართმევს დაზღვევას 14 მილიონს“'
პრეზიდენტმა დონალდ ტრამპმა, რომელიც მხარს უჭერს ახალ გეგმას, პირობა დადო თავისი წინასაარჩევნო კამპანიის მსვლელობისას, რომ არავინ დაკარგავდა საკუთარ სადაზღვევო უზრუნველყოფას. კონგრესის საბიუჯეტო სამმართველოს მოხსენებითი ანგარიშის საფუძველზე  ასევე დადგინდა, რომ კანონპროექტი შეამცირებდა ფედერალური ბიუჯეტის დეფიციტს $337 მლრდ-ით (£275 მლრდ) 10 წლის პერიოდის მანძილზე. ეს დანაზოგი დაეხმარებოდა რესპუბლიკელთა პალატის ფრაქციას ამერიკის ჯანმრთელობის დაცვის აქტის  (AHCA)  სახელით ცნობილი ახალი კანონმდებლობის „მიყიდვაში“ ზოგიერთი იმ კონსერვატორისათვის, რომელიც სკეპტიკურად არის განწყობილი მისი ხარჯების  მიმართ.
როგორი იყო რესპუბლიკელების რეაქცია კონგრესის საბიუჯეტო სამმართველოს ( CBO ) ანგარიშზე?
წარმომადგენელა პალატის სპიკერმა პოლ რაიანმა ხაზი გაუსვა CBO-ს დასკვნებს საბიუჯეტო დეფიციტისა  და სადაზღვევო გადასახადების (პრემიების) შემცირებასთან დაკავშირებით. "მე ვუშვებ და ვაფასებ არსებულ შეშფოთებას იმასთან დაკავშირებით, რომ დავრწმუნდეთ, რათა ხალხს ჰქონდეს სადაზღვევო დაფარვების ხელმისაწვდომობა," აღნიშნა ბატონმა რაიანმა.
“ჩვენი გეგმა არ გულისხმობს ადამიანების იძულებას იყიდონ ძვირადღირებული, ყველასთვის „ერთ ზომას მორგებული“ სადაზღვევო დაფარვა. საქმე ეხება არჩევანის მიცემას ადამიანებისათვის და იმ გეგმის  უკეთესი ხელმისაწვდომობის უზრუნველყოფას, რომელიც მათ სურთ და რომელსაც ისინი გაწვდებიან."
ჯანმრთელობის დაცვის და სოციალური მომსახურების დეპარტამენტის მდივანმა ტომ პრაისმა განაცხადა, რომ ადმინისტრაცია "აქტიურად არ ეთანხმება" აღნიშნული მოხსენებითი ანგარიშის დასკვნებს იმ ადამიანების რაოდენობასთან დაკავშირებით, რომლებიც თითქოს-და დაკარგავენ სადაზღვევო დაფარვას.
"სწორედ ახლა, მოქმედი კანონის ფარგლებში, ჩვენ გვყავს ადამიანები, რომელთაც აქვთ  სამედიცინო სადაზღვევო დაფარვა, მაგრამ  ისინი ვერ არიან უზრუნველყოფილნი ჯანმრთელობის დაცვით," თქვა მან მოცემული შეფასებითი ანგარიშის გამოქვეყნების შემდეგ.
ბ-მა პრაისი ამტკიცებდა, რომ ახალი გეგმა მოიცავს უფრო მეტი რაოდენობის ადამიანების სადაზღვევო დაფარვას  უფრო დაბალი ხარჯების უზრუნველყოფის პირობებში.
როგორი იყო დემოკრატების რეაქცია ?
დემოკრატები ჩაეჭიდნენ  CBO-ს შეფასებაში მოყვანილ ციფრებს. კალიფორნიის შტატის წარმომადგენელმა ადამ შიფმა ამ ციფრებს „შემაძრწუნებელი“ უწოდა. "ახლა ჩვენ ვიცით, რატომ ჩქარობს სპიკერი რაიანი კანონპროექტის გაუქმების  დამტკიცებას; CBO-ს თანახმად, ის 24 მილიონ ადამიანს მოაკლებს საკუთარი ჯანმრთელობის დაცვის საშუალებას მომდევნო 10 წლის მანძილზე. ეს შემაძრწუნებელია," დაწრა ბ-მა შიფმა ტვიტერში. ვირჯინიიის შტატის წარმომადგენელმა დონ ბეირმა კი შექმნილ სიტუააციას „კატასტროფა“ უწოდა.
რატომ გვთავაზობს ტრამპი ახალ კანონპროექტსl?
საკუთარი კამპანიის დროს, ბ-ნმა ტრამპმა პირობა დადო, რომ გააუქმებდა Obamacare -ის არასაჭირო ელემენტების უმრავლესობას.  კანონმდებლობა უკიდურესად არაპოპულარულია რესპუბლიკელთა შორის, რომლებიც ამტკიცებენ, რომ ის აკისრებს ძალზე ბევრ გადასახადს ბიზნესს და წარმოადგენს მთავრობის მხრიდან გაუმართლებელ და დაუშვებელ ჩარევას ბიზნესისა და ცალკეული კერძო პირის საქმიანობაში. რესპუბლიკელები ამბობენ, რომ AHCA შემაცირებს ხარჯებს, და ამტკიცებენ, რომ   სტატისტიკური მონაცემები, რომლებიც ცხადყოფს კანონპროექტის მიერ სადაზღვევო დაფარვის შემცირებას, მცდარია და მათ შეცდომაში შეჰყავთ მოსახლეობა. დემოკრატებმა დაადანაშაულეს რესპუბლიკელები კანონმდებლობაზე თავდასხმაში მხოლოდ იმისათვის, რომ  ბატონი ობამასა და დემოკრატიული პარტიისადმი ნდობა შეერყიათ.
გამარჯვებულები ანუ ვინ იგებს
ახალგაზრდები: ამერიკელთა ახალგაზრდა თაობა, სავარაუდოდ, იხილავს საკუთარი სადაზღვევო გადასახადების რესპუბლიკელების გეგმისადმი დამორჩილების სურათს. მილიმანის აქტუარული ფირმის მიერ, AARP (პენსიონერთა ამერიკული ასოციაცია) საზოგადოებრივი პოლიტიკის ინსტიტუტის სახელით ჩატარებული კვლევის თანახმად, 20-დან – 29-მდე ასაკის სადაზღვევო პოლისის მფლობელი პირები, როგორც მოსალოდნელია, დაზოგავენ საშუალოდ დაახლოვებით $700-დან  $4,000-მდე  წელიწადში. 30 წლამდე ასაკის სადაზღვევო პოლისის მფლობელი პირები ასევე მიიღებენ დასაბრუნებულ საგადასახადო კრედიტს დაახლოვებით  $2,000 ოდენობით იმისათვის, რომ მათი სადაზღვევო გადასახადების ხარჯები შემსუბუქდეს მანამ, სანამ მათ მიერ გამომუშავებული თანხა არ გადააჭარბებს  $215,000-ს.
მდიდრები: ისინი, ვინც უფრო მაღალ ხელფასს იღებენ, სავარაუდოდ, ყველაზე მეტად ისარგებლებენ რესპუბლიკელების კანონპროექტით, რომელიც აუქმებს Obamacare-ის მიერ მდიდრების მიმართ დაკისრებულ ორი სახის გადასახადს. ფაქტიურად, მარტოხელა განმცხადებლები, რომლებიც გამოიმუშავებენ  $115,000-ს, 2020 წელს სარგებელს მიიღებენ საგადასახადო კრედიტიდან, როგორც იუწყება Kaiser Family Foundation-ის (კაიზერის საოჯახო ფონდის) ბოლოდროინდელი ანგარიში. Obamacare-ის ფარგლებში, ადამიანს შეეძლო გამოემუშავებინა მხოლოდ დაახლოვებით $50,000-მდე და მაინც მიეღო სუბსიდია 2020 წელს. რესპუბლიკელების გეგმის შემთხვევაში კი, სათავეში მდგომი 1% - ისინი, ვისი შემოსავალიც წელიწადში $699,000-ზე მეტია - საშუალოდ ისარგებლებენ  გადასახადების  შეკვეცით $33,000-ის ოდენობით, მიუკერძოებელი საგადასახადო პოლიტიკის ცენტრის მონაცემთა თანახმად.
ქალაქის ტიპის დასახლება: ჯანდაცვის სადაზღვევო ხარჯების დაფარვა, როგორც წესი, უფრო დაბალია ქალაქებში, სადაც უფრო მეტი საავადმყოფოებია და დამზღვევი კომპანიები უფრო ხელმისაწვდომია. Obamacare-ის საგადასახადო კრედიტები რეგულირდება არა მარტო ოჯახის შემოსავლით, არამედ ადგილობრივი ჯანდაცვის უზრუნველყოფის ღირებულებით, რომელიც მერყეობს ერთი ადგილიდან მეორემდე. მაგრამ ახალი გეგმა შლის ღირებულებების გეოგრაფიულ უთანაბრობებს, რაც სავარაუდოდ ნიშნავს, რომ ქალაქის მაცხოვრებლები სარგებლობენ ექიმებისა და სახელმწიფო საზოგადოებრივი ჯანდაცვის ინფრასტრუტურის უკეთესი წვდომის უპირატესობით.
დამარცხებულები ანუ ვინ აგებს
მოხუცებულები: უფროსი ასაკის მოქალაქეები, კერძოდ კი 50 -60 წელს მიტანებული ამერიკელები, როგორც ჩანს, იხდიან მეტს ახალი სისტემის მოქმედების შემთხვევაში, მიუხედავად იმისა, რომ ისინი მიიღებენ უფრო დიდ საგადასახადო კრედიტებს. ეს იმიტომ, რომ რესპუბლიკელთა შემოთავაზება საშუალებას იძლევა უფროსი ასაკის მოსახლეობას დაერიცხოს ხუთჯერ მეტი, სადაზღვევო პოლისის ახალგაზრდა მფლობელთან შედარებით. ACA-ს მოქმედების პერიოდში, სისტემა უფლებას იძლეოდა  უფროსი ასაკის მოსახლეობისთვის მხოლოდ სამჯერ მეტი დარიცხვის უზრუნველყოფას, პროგრამაში დარეგისტრირებულ ახალგაზრდა თაობის წარმომადგენლებთან შედარებით. AARP-მა (პენსიონერთა ამერიკული ასოციაცია) გაუგზავნა კონგრესს წერილი, რომელშიც აფრთხილებდა მას, რომ ახალი შემოთავაზების შესაბამისად, 55-დან 64-წლამდე ასაკის ოფიციალურად რეგისტრირებულ 3.2 მილიონ ზრდასრულს, რომელიც ბაზარზე ყიდულობს სადაზღვევო დაფარვას, შეეძლო თვალი მიედევნებინა თუ, როგორ იზრდება სადაზღვევო გადასახადი და  გაზიარებული ხარჯების წილობრივი გადანაწილება წელიწადში $3,600-ით და  მეტით. 
ღარიბები:  ახალი გეგმა უკან დააბრუნებს იმ დებულებათა დიდ ნაწილს, რომელიც Obamacare-ის მიერ შემუშავდა და დაინერგა მოსახლეობის დაბალანაზრაურებადი ფენის დასაცავად. ის (ახალი სისტემა) გულისხმობს მნიშვნელოვნად მაღალ სადაზღვევო გადასახადს  და შემცირებულ საგადასახადო კრედიტებს საშუალო და დაბალშემოსავლიანი მოსახლეობისათვის. ის დაასრულებს  ჯანდაცვის  Medicaid-ის იმ პროგრამის გაფართოვება-განვრცობას, რომელიც მოიცავს განსაკუთრებული საჭიროების მქონე პირებსა და დაბალშემოსავლიან ფენას, და მოახდენს მთელი პროგრამის რეკონსტრუქციას. სახელმწიფოს გამოეგზავნება ფიქსირებული რაოდენობის თანხები Medicaid-ის პროგრმაში რეგისტრირებული თითოეულ ადამიანისათვის, რასაც ასევე უწოდებენ "ერთ სულ მოსახლეზე" გათვლილ ოდენობას. დამატებითი ფედერაური დაფინანსება, რომელიც ფარავდა Medicaid-ის პროგრამის განვრცობასა და გაფართოვებას, აღმოიხვრება 2020 წლისათვის,  რაც სახელმწიფოს აკისრებს ვალდებულებას, აიღოს პასუხისმგებლობა ფულადი კომპენსაციის უზრუნველყოფაზე. მაშინ სახელმწიფომ შესაძლოა  შეამციროს არჩევანის უფლება ან შეკვეცოს მომწოდებლის შენატანი გადასახადი. სისტემაში დარეგისტრირებული ნებისმიერი ასაკის ადამიანები, რომლებიც გამოიმუშავებენ დაახლოვებით $20,000 წელიწადში, კაიზერის თანახმად, ყველაზე მეტად ზარალდებიან. 
სასოფლო ტიპის დასახლება: კიდევ ერთ ჯგუფს, რომელიც დაზარალდება AHCA-ს ამოქმედებით, შეადგენს იმ სოფლებში ან სოფლის ტიპის დასახლებებში მაცხოვრებელი ადამიანები, სადაც სადაზღვევო დაფარვის ხარჯები უფრო მაღალია ნაკლები საავადმყოფოებისა და დამზღვევი დაწესებულებების სიმცირის გამო. კვლევა გვიჩვენებს, რომ  ჯანმრთელობის დაცვის სადაზღვევო გადასახადები, როგორც წესი, უფრო ძვირადღირებულია სასოფლო ოლქებსა და საგრაფოებში. სოფლის მაცხოვრებლები ასევე  უფრო მეტად არიან დამოკიდებულნი და ეყრდნობიან  საზოგადოებრივ დაზღვევას, ვიდრე ქალაქში მაცხოვრებელი ადამიანები. მაშინ, როდესაც Obamacare-ის პროგრამა ითვალისწინებდა ადგილობრივი ჯანდაცვის ხარჯებს, საგადასახადო კრედიტები რესპუბლიკელების გეგმის ფარგლებში იგივე რჩება, როგორიცაა ალიასკასა და ნიუ იორკის მსგავს შტატებში. თუკი სადაზღვევო გადასახადი უფრო სწრაფად გაიზარდა, ვიდრე  ინფლაცია დროთა განმავლობაში, შემოთავაზებული სადაგასახადო კრედიტები გაიზრდება უფრო ნელა, ვიდრე   Obamacare -ის სისტემის მოქმედებისას, ასკვნის კაიზერის კვლევა. Medicaid-ის პროგრამით გათვალისწინებული შემცირებები, შესაძლებელია, ასევე, ზიანის მომტანი იყოს სოფლის საავადმყოფოებისათვის, რომლებიც უკვე ცდილობენ ღია დატოვონ საკუთარი კლინიკების კარებები.
განახლებები: ბალანსი (https://www.thebalance.com)
6 მარტს, პრეზიდენტმა დონალდ ტრამპმა და კონგრესის რესპუბლიკელების ფრაქციამ გამოუშვა ამერიკის ჯანმრთელობის დაცვის აქტი Obamacare-ის ჩასანაცვლებლად. მათ არა აქვთ ხმების საჭირო რაოდენობა, რომ გააქმონ ხელმისაწვდომი სამედიცინო მომსახურების საკანონმდებლო აქტი. სანაცვლოდ, ისინი იყენებენ საბიუჯეტო შეთანხმებას, რათა შეცვალონ ACA-ს დანახარჯები და საგადასახადო ასპექტები.
ტრამპა პირობა დადო, რომ შეინარჩუნებდა Obamacare-ის ორ ყველაზე პოპულარულ შეღავათს. 
პირველი, სამი მილიონი 26 წლამდე ასაკის  ახალგაზრდა ზრდასრული ადამიანი რჩება მშობლების სადაზღვევო უზრუნველყოფის გეგმაში.
და მეორე,  არსებული წინა  სამედიცინო  მდგომარეობის მქონე პირებს შეუძლიათ კვლავაც მიიღონ დაზღვევა. კომპანიებს არ შეუძლიათ უარი უთხრან სადაზღვევო უზრუნველყოფაზე იმ ადამიანებს, რომლებიც ავად არიან. ფედერალური მთავრობა პაციენტთა და სახელმწიფო სტაბილურობის ფონდს  $100 მილიარდს გადაუხდის 10  წლის განმავლობაში. სახელმწიფოს შეუძლია გამოიყენოს  არსებული ფონდი საგადასახადო კრედიტების გასაზრდელად. ზოგიერთმა შტატმა შეიძლება გაუგზავნოს ფული იმ სადაზღვევო კომპანიებს, რომლებსაც ძალზე ბევრი მძიმე ავადმყოფი ჰყავს. კონგრესის საბიუჯეტო  ოფისის შეფასებით, ფონდი დაეხმარება სადაზღვევო გადასახადების 20 პროცენტით შემცირებაში 2026 წლის შემდეგ. (წყარო: "კონგრესის საბიუჯეტო  ოფისის დანახარჯების შეფასება და ხარჯთაღრიცხვა; ამერიკის ჯანდაცვის აქტი", კონგრესის საბიუჯეტო სამმართველო, 13 მარტი, 2017.)
შტატებმა შეიძლება ასევე გამოიყენოს  მოცემული ფონდი იმისათვის, რომ შექმნას მაღალი რისკის სადაზღვევო ფონდები (პულები) წინასწარ არსებული სამედიცინო მდგომარეობების მქონე ადამიანებისათვის. მოცემული ზომა გაზრდიდა ხარჯებს იმათთვის, ვინც მაღალი რისკის ფონდებშია რეგისტრირებული. ქრონიკული დაავადებების მქონე ადამიანები დადგებიან უფრო მაღალი სადაზღვევო გადასახადებისა და უფრო დიდ დაქვითვების წინაშე. იგივე მდგომარეობაში აღმოჩნდებიან წინასწარი სამედიცინო მდგომარეობის მქონე ადამიანები, თუკი მათ სადაზღვევო დაფარვის (მოცვის) წყვეტა შეადგენს 63 დღეზე მეტ პერიოდს.
ბევრი კომპანია უკვე სთავაზობს საკუთარ თანამშრომლებს მაღალი რისკის ფონდებს, რომელსაც უწოდებენ "Cadillac"-ის გეგმებს.  სადაზღვევო კომპანიებს მოსწონთ ამგვარი არჩევანი. (წყარო: სარა კლიფი, "ამერიკის ჯანმრთელობის დაცვის აქტი:  რესპუბლიკელების კანონპროექტი, რომელიც ჩაანაცვლებს Obamacare-ს, განმარტებები," Vox, 6 მარტი, 2017.)
შემდგომი ნაბიჯები
7 და 8 მარტს ტრამპმა განაცხადა, რომ წარმოსადგენად მზადაა შემდეგი ორი შემოთავაზება:
უფლება მიეცეთ ჯანმრთელობის დამზღვევ კომპანიებს იმოქმედონ ერთი შტატიდან მეორეში. თითოეულ შტატს აქვს მისთვის დამახასიათებელი კონკრეტული მარეგულირებელი ნორმები და წესები. აქედან  გამომდინარე,  სხვადასხვა შტატში მუშაობა  ეროვნულ კომპანიას საკმაოდ ძვირი უჯდება.  შედეგად ვიღებთ იმას, რომ ხუთი კომპანია ემსახურება დაზღვეული მოსახლეობის ნახევარს. ტრამპი ამტკიცებს, რომ გაზრდილი კონკურენცია გამოიწვევს  სადაზღვევო ხარჯების შემცირებას. თუმცა, ამ ღონისძიებამ შესაძლოა გაზარდოს მოცემული ხუთი კომპანიის მონოპოლიური ძალაუფლება. უზენაეს სასამართლოს კი მოუხდება კანონში ცვლილებების შეტანა, რადგანაც, მისივე დადგენილებით, დაზღვევა არ ექვემდებარება ფედერალურ ზედამხედველობას. კანონის მოდიფიცირების მეორე გზას წარმოადგენს თვით კონსტიტუციაში ცვლილებების შეტანა. (წყარო: სიუზან რენდალი, სადაზღვევო რეგულაციები შეერთებულ შტატებში: მარეგულირებელი ფედერალიზმი და სადაზღვევო კომისრების ეროვნული ასოციაცია, 26 Fla. St. U. L. Rev. 625 (2014).
უფლება მიეცეს Medicare-ს მოლაპარაკებები აწაარმოოს ფარმაცევტულ კომპანიებთან უფრო დაბალი ფასების შესახებ იმ წამლებზე, რომელიც გაიცემა სამედიცინო რეცეპტების წარდგენით.  ტრამპმა უარი თქვა ამ იდეაზე ფარმაცევტულ კომპანიებთან შეხვედრის დროს 2017 წლის 31 იანვარს. მსგავსი აზრი ასევე შემოგვთავაზეს თავის დროზე ობამამ, კლინტონმა და სანდერსმა. მაგრამ კონგრესს შესწორებები უნდა შეეტანა აქტში, რაც დადგინდა Medicare-ის პროგრამის D ნაწილში. მან ექსპლიციტურად აუკრძალა Medicare -ს მოლაპარაკებების წარმართვა. ფარმაცევტულმა კომპანიებმა განაცხადეს, რომ მათ სჭირდებოდათ ამგვარი დაცვა, რათა უზრუნველეყოთ ფულადი სახსრები ახალი წამლებისა და სამკურნალო საშუალებების კვლევისა და შემუშავება-განვითარებისათვის. ამას გარდა, კონგრესის საბიუჯეტო ოფისმა აღმოაჩინა, რომ Medicare ვერ დაზოგავდა ბევრად მსხვილ თანხებს მოლაპარაკეკების გზით.  ეს იმიტომ, რომ ჯამრთელობის დამზღვევი კომპანიები უკვე ისედაც ბევრ მოლაპარაკებებს წარმართავენ. (წყარო: "ფარმაცევტულ ლობისტებთან შეხვედრის შემდეგ, ტრამპი უარს ამბობს წამლების ფასების შესახებ მოლაპარაკებების წარმოებაზე," Vox, 31 იანვარი, 2017. "არა მოლაპარაკებს," USNews, 26 თებერვალი, 2016.) 
ტრამპმა ახსენა შემდეგი იდეები, მაგრამ ისინი არ შესულა კონგრესის არც ერთ მიმდინარე  გეგმაში.
უცვლელი დარჩეს  Medicare-ისა და სოციალური უზურუნველყოფის არსებული შეღავათები. მოცემული შეღავათები შეიქმნა კონგრესის წინა აქტების საფუძველზე და ვერ შეიცვლება პრეზიდენტის მიერ. აღნიშნული ორი პროგრამის ღირებულება შეადგენს $1.565 ტრილიონს, ანუ წარმოადგენს საერთო ხარჯების  38 პროცენტს. სოციალური უზრუნველყოფა თვითდაფინანსებაზეა 2035 წლამდე. Medicare-ს თვითდაფინანსება კი შეადგენს მხოლოდ 53 პროცენტს. შეღავათების უცვლელად დატოვება არ წყვეტს ჯანმრთელობის დაცვის დანახარჯების ზრდის პრობლემას. დამატებითი ინფომაციის მისაღებად, იხ. სავალდებულო ბიუჯეტი. 
უნივერსალური “საბაზრო” გეგმის შემოთავაზება. ტრამპს თავდაპირველად სურდა შემოეთავაზებინა სხვადასხვა არჩევანის მთელი სპექტრი, რომელიც მოსამსახურეთა ჯანმრთელობის შეღავათების ფედერალური პროგრამის ანალოგიური იქნებოდა. მან ეს წინადადება გააჟღერა თავის 2000 წლის წიგნში სახელწოდებით, „ამერიკა, რომელსაც ჩვენ ვიმსხურებთ“. 2016 წელს მან შემოგვთავაზა Medicare -ის განვრცობა და გაფართოვება. ბედის ირონიით, სწორედ ეს გახლდათ ობამას ჯანმრთელობის დაცვის რეფორმის თავდაპირველი ორიგინალური გეგმა. კონგრესმა უარყო ეს გეგმა მეორე გეგმის სასარგებლოდ, რომელიც ეფუძნებოდა ჯანმრთელობის დაზღვევის  კომპანიებს. ტრამპმა შესაძლოა მალე აღმოაჩინოს, რომ კონგრესს კვლავაც არ სურს უნივერსალური დაფარვის (მოცვის) განხორციელება. ისევე, როგორც ამერიკელთა უმრავლესობას, რომლებიც შეშფოთებულნი არიან იმით, რომ ეს სოციალიზმის ნიშანია. სწორედ ეს გახდა Hillarycare-ის ჩაგდების ერთ-ერთი მიზეზი. (წყარო: "დონალდ ტრამპი ჯანმრთელობის დაცვის შესახებ," OnTheIssues.org, 2016.)
ჯანდაცვის მიმწოდებლებისაგან მათ მიერ მიწოდებული მომსახურებისათვის ფასების ოფიციალური განცხადების მოთხოვნა. ეს საშუალებას მისცემს მომხმარებლებს  იყიდონ მომსახურება საუკეთესო ფასად. კონკურენციამ ფასები  დაბლა უნდა დასწიოს. 
უფლება მიეცეთ მომხმარებლებს შეიძინონ წამლები საზღვარგარეთ. ეს ასევე გამოიწვევს წამლებზე ფასების დაგდებას. (წყარო: "ჯანდაცვის რეფორმა," დონალდ ტრამპი.com. "დონალდ ტრამპს სძულს Obamacare,"  31 ივლისი, 2015.)
ხუთი  ნიშანი, რითაც დონალდ ტრამპის ჯანმრთელობის დაცვის გეგმა განსხვავდება  Obamacare -საგან 
წყარო: http://www.telegraph.co.uk/news/2017/03/08/difference-obamacare-trumpcare-happens-next/
1. სადაგასახადო კრედიტები, რომელიც გვეხმარება სადაზღვევო მომსახურების შეძენაში
რესპუბლიკელთა მხარდამჭერები აცხადებენ, რომ Trumpcare იყენებს ბაზარს და არა სახელმწიფო კონტროლს იმისათვის, რომ უზრუნველყოს ჯანმრთელობის დაცვა.
დასაბრუნებული საგადასახადო კრედიტი (შეღავათები), რომელიც ეფუძნება პიროვნების ასაკსა და შემოსავალს, დაინერგება იმისათვის, რომ დაეხმაროს ადამიანს სადაზღვევო მომსახურების ყიდვაში, თუკი მის დაზღვევას არ უზრუნველყოფს სამსახური. 30 წლამდე ასაკის პირი იღებს $2,000 წელიწადში; 60 წელს გადაცილებული მომხმარებელი უზურნველყოფილია $4,000-ით წელიწადში. კრიტიკოსები აღნიშნავენ, რომ ეს შესაძლებელია ნიშნავდეს შიდა სახელმწიფო შემოსავლების სამსახურის მიერ ჩეკების გამოწერას  იმ ადამიანებისათვის გადასახდელად, რომლებიც გადასახადის სახით არ იხდიან ამ რაოდენობას.
საზოგადოების ყველაზე მდიდარ სექტორებს არ ექნებათ უფლება საგადასახადო კრედიტებზე და შეღავათებზე.
2. აღარ იარსებებს შეზღუდვები ჯანმრთელობის დაცვის დანაზოგებზე
ამერიკელები ახლა საშუალება მიეცემათ  ფულის იმ რაოდენობის თითქმის გააორმაგებისა, რომლის დაზოგვასაც ისინი შეძლებენ ჯანდაცვის შემნახველ ანგარიშზე: Obamacare-მ დააწესა შეზღუდვები მასზე. ამიერიდან ამერიკელები აღარ იქნებიან იძულებულნი ჰქონდეთ დაზღვევა, ხოლო უფრო მსხვილი დამქირავებლები აღარ იქნებიან იძულებულნი დააზღვიონ საკუთარი თანამშრომლები:
3. აღარ იარსებებს ჯარიმები დაუზღვეველ მოქალაქეთა მიმართ
Obamacare-ის პროგრამა მოიცავდა ჯარიმებს იმ პირების მიმართ, რომელთაც არ ჰქონდათ დაზღვევა, და ის აიძულებდა მსხვილ კომპანიებს უზრუნველეყო სადაზღვევო დაფარვა. Trumpcare-ის თანახმად, ჯარიმების სისტემა ამოღებულია – მაგრამ სადაზღვევო კომპანიებს შეუძლიათ დააკისრონ 30 პროცენტიანი სადაზღვევო გადასახადი, თუკი სადაზღვევო დაფარვის (მოცვის) წყვეტა შეადგენს 63 დღეზე მეტ პერიოდს.
4. სადაზღვევო კომპანიები საკუთარ ფასებს ადგენენ 
სადაზღვევო კომპანიებს ამის შემდეგ უფრო მეტი თავისუფლება ენიჭებათ  იმისათვის, რომ დაადგინონ საკუთარი ფასები: ეს იმას გულისხმობს, რომ ხანდაზმული ადამიანები  გადაიხდიან ხუთჯერ მეტს იმ  თანხასთან შედარებით, რომელსაც იხდიან ახალგაზრდა თაობის მომხმარებლები. Obamacare-ის სისტემის ფარგლებში, ეს საზღვრები მხოლოდ 3 ჯერ  მეტ თანხას გულისხმობდა.
Medicaid-ის - ანუ იმ პროგრამის განვრცობა და გაფართოვება, რომელიც იყენებს ფედერალურ და სახელმწიფო ფონდებს განსაკუთრებული საჭიროების მქონე პირებისა, როგორსაც წარმოადგენს ინვალიდები, და მოსახლეობის ყველაზე გაჭირვებულ ფენების   დაზღვევის უზრუნველყოფის მხარდასაჭერად – თანდათან უკანა პლანზე გადაინაცვლებს.
5. ქალთა ჯანდაცვის შეკვეცა
პროგრამას „დაგეგმილი მშობლობა“, რომელიც უზურუნველყოფილია ფედერალური დაფინანსებით ქალთა ჯანმრთელობის დაცვის მიზნით - აბორტები, კონტრაცეფცია და კობოს პრევენციული სკრინინგის ღონისძიებების განხორციელება –  როგორც მოსალოდნელია, შეუმცირდება დაფინანსება.
საავადმყოფოები შიშობენ, რომ ისინიც დაზარალდებიან: Obamacare-ის სისტემამ შეამცირა თანხების რაოდენობა, რომლის ჩამოწერაც მათ უხდებოდათ დაზღვევის არმქონე პაციენტების გამო, გადაუხდელი გადასახადებით.
რა რჩება იგივე?
26 წლამდე ახალგაზრდები კვლავაც რჩებიან მშობლების გეგმის სადაზღვევო დაფარვის (მოცვის) ფარგლებში. წინასწარი სამედიცინო მდგომარეობებით დიაგნოსტირებულ ადამიანებს კვლავაც ვერ ეტყვიან უარს სადაზღვევო დაფარვაზე. ყველა სადაზღვევო კომაპნიამ უნდა წარადგინონ შეთავაზებები 10 არსებითი ჯანდაცვითი შეღავათის შესახებ, ორსულ ქალებზე ზრუნვისა, მათი სამედიცინო მომსახურებისა და პრევენციული ზომების უზრუნველყოფის ჩათვლით. სადაზღვევო კომპანიებს ასევე ეკრძალებათ შეზღუდვების დაწესება იმაზე, თუ რამდენი უნდა გადაიხადონ ცალკეული პირის სადაზღვევო დაფარვისას.
რა ეღირება ახალი გეგმა?
აქ ვაწყდებით სირთულეებს. ჩვენ არ ვიცით. ამ დრომდე არც ერთი ციფრი არ იქნა წარმოდგენილი.
რესპუბლიკელები მძვინვარებდნენ იმის გამო, რომ Obamacare-ის განხორციელების პროცესი ცნობიერად გაუმჭვირვალედ ჩატარდა ბატონი ობამას მიერ, მიუხედავად ამისა, როგორც მოსალოდნელია, ისინი ძალიანაც კმაყოფილნი არიან მათი მხრიდანაც მეტად მწირი ინფორმაციის მოწოდებით.
ვინ  უპირისპირდება ახალ გეგმას?
რასაკვირველია, დემოკრატები. თუმცა, ასევე საკმაოდ ბევრი რესპუბლიკელიც. ჯგუფი House Freedom Caucus – რომელიც  მკაცრი პოლიტიკური მიმართულების მომხრე დაახლოვებით 30 წევვრისგან შედგება – ხელმძღვანელობს ამ საპროტესტო მოძრაობას. რენდ პოლი, კენტუკის შტატის ლიბერტარიანელი სენატორი, წარმოადგენს კიდევ ერთ მაღალპროფესიულ ოპონენტს. გარდა ამისა, ახალ გეგმას, ასევე, უპირისპირდებიან კონსერვატული ანალიტიკური ცენტრები და ასოციაციები, მათ შორის Heritage Foundation (ფონდი „მემკვიდრეობა“), Club for Growth, Freedom Partners და  Americans for Prosperity („ამერიკელები კეთილდღეობისათვის“) - ჯგუფი, რომელსაც ხელმძღვანელობენ ძლევამოსილი ძმები კოხები.
AARP (პენსიონერთა ამერიკული ასოციაცია) - ჯგუფი, რომელსაც უძღვებიან და მართავენ კამპანიებს ხანდაზმული ამერიკელების უფლებების დასაცავად, ასევე გამოდის მოცემული შემოთავაზების წინააღმდეგ.
ეს, უდავოდ,  ქმნის პრობლემებს: რესპუბლიკელებს სენატში შეუძლიათ რესპუბლიკელთა მხოლოდ ორი ხმის დაკარგვა, და 22-ისა წარმომადგენელთა პალატაში – იმ დაშვებით, რომ ყველა დემოკრატი მათ წინააღმდეგ მისცემს ხმას.
რა მოხდება შემდეგ?

